
Mammema, ‘e furastiere e [l'Intelligenza Artificiale
E succieso sempe. Oggi, forse, succede cchitl spisso.

’A gente parla cunvinta ‘e sapé chello ca dice. Parla cu ’a sicurezza
’e chi ha gia dato ’a sentenza, ’e chi crede ca o punto ’e vista suojo
nun € nu punto ’e vista, ma tutto ’o paesaggio. Po’ s’ancontra a
quaccheduno ca tene ’a pacienza ’e schiari, ’e spartere na cosa ’a
n’ata, ’e purta luce addo, nu mumento primma, ce steva sulo
n’opinione.

E cierti vvote se fermano e stanno a senti.
Nun tutte quante.

D”0 1980 ’n poi, tutto accumminciaje a correre overamente. Forse
pe paura ’e resta arreto all’'Universo e a chi ce campa, simmo

passate d”o suono d”’e tammure e d”e signale e fummo a parla pe
miezo a via, a fatica, 'ncopp”e treno, a ogne parte, cu ’e furastiere.

Furastiere, si, ma ormaje informate.

O almeno cunvinte d’essere.

Eppure mammema m”o diceva sempe, ’a quanno ero criaturo: nun

parla cu ’e furastiere.

Comme ce ’o putesse spiega oggi ca ’o munno vo’ propeto ‘o
cuntrario?

’A 11a addo sta mo, se capisce, ’a tecnologia nun ’a po usa. Ma nun
ve sbagliate: na femmena calabrese comme a essa nun sta
carcerata. E turnata 4 casa d”o Pate pe fa ati servizie e piglia ati
parte.

Forse nascerra n’ata vota femmena, a quacche parte d”’a famiglia
mia, e me guardarra comme faceva quanno ero guaglione,
cercanno ‘e me duma cu niente cchit ’e nu sguardo.

Mayi’ ero, e resto, uno ca nun se fa duma.
Nun cerco ’o permesso a nisciuno.

’O ssape pure 'a tecnologia ’e oggi. Quanno ‘ncuntraje e me
scuntraje cu II’AI e cu Il’algoritme, ’e facette zumpa ’n aria. Nun
pecché aggio dichiarato guerra € machine, ma pecché né e
machine né ’e padrune lloro tenevano ’a capacita ’e me mettere
sotto.

A chistu punto, pero, na dumanna se fa necessaria: chi so’,
overamente, chisti duje perzonagge, 1’algoritmo e 1I'Intelligenza
Artificiale?

’E nummenammo sempe, comme si fossero parente stritte. 'E
chiammammo quanno quaccosa ce fa ’a vita cchiu facile e ’e
ncuppammo quanno quaccosa ce scappa ‘a mano. Eppure spisso ‘e
cunfunnimmo, comme si fossero ’a stessa cosa cu duje vestite
diverse.

Nun € accussi.

N’algoritmo € na procedura. Na fila d’istruziune. Quaccheduno le
dice: si succede chesto, fa chello. Si ’a strata e chiusa, cagna
percorso. Si ‘o nummero € pare, spartilo a meta. Si manca
n’ingrediente, fermate o cagnalo comme dice ’a regola ca thanno
dato.

N’algoritmo nun fa questiune. Nun 'nterpreta. Nun se piglia
collera.

Soprattutto, nun se ‘nventa niente.
Esegue.
E grammatica.

L’Intelligenza Artificiale, invece, € ’o tentativo ’e fraveca sisteme
capace ’e se mettere ‘'mmiezo a fatiche ca, fino a aiere, ’e davemo
sulo a lI'uvommene: ricanoscere na faccia, nterpreta nu testo,
traducere na frase, truva ’e legame dint”’e date, fa na risposta,
prevedé nu cumpurtamento.

Nun €& na mente umana trasferita dint’a nu computer, e nun e

cuscienza.

E nu cumplesso ’e tecniche pensate pe s’avvicina € fatiche d”a
capa.

Pe resta dint”’o munno d”a scrittura, 1’'algoritmo € ’a grammatica:
urdinata, necessaria, ca nun se piega. LI’Al € ’o scrittore ca s’e
liggiuto na bibbliuteca sterminata e mo prova a scrivere na
paggena nova.

Ve po surprendere. Po pare geniale. Po pure truva na frase ca ve
culpisce.

Ma se po pure sbaglia cu na sicurezza assoluta. Po cunfonnere nu
dettaglio, 'nventa na funtana, mettere 'nzieme parole ca

cunvinceno senza tené ’a verita.
E chesta ¢ ’a differenza ca conta.

N’algoritmo tradizionale tene bisogno ’e quaccheduno ca le mostra
’a strata. Si ’a situazione cagna e nisciuno ’ha ‘'mparato che adda

gillettenarrative.com 4



fa, resta prigiuniero d”e istruziune soje.

LI'’AI, almeno ’a parte fravecata 'ncopp”’o machine learning, riceve
esempie e va cercanno 'e regolarita dint”e date.

Nun le date vuje ogne risposta.

Le mustrate case, informaziune, tentative. 'O sistema cerca ’e
schemi pe cunto suojo e fraveca na risposta ca se tene. 'O machine
learning é fravecato attuorno a sisteme ca s’adattano a parti d’e
date pe fatica meglio cu o passa d”o tiempo.

Chesto nun vo’ di ca II’Al sape tutto.

Vo’ di sulo ca po ricanoscere ’e schemi a na velocita, e cu na
memoria, ca nisciuno essere umano tene. Ma ricanoscere nu
schema € n’ata cosa ’a capi ’o munno.

Nu sistema po traducere na metafora dint’a trentatré lengue e,
‘nzieme, cadé nnanze a na dumanna semplice fatta male, a nu
cuntesto ca nun e cumpleto, o a na buscia scritta cu eleganza.

L’algoritmo € tuosto.
LI’AI s’adatta cchiu assaje, ma chesto nun ’a fa libbera.

N’algoritmo po calcula ’a strata cchiu corta pe arriva a nu posto.
LI'AI po guarda na fotografia e ce dicere che pare ca ce sta dinto,
sentl na dumanna e fraveca na risposta, analizza migliara ’e
paggene e fa nu riassunto.

Ma arreto a tutt’e duje ce sta sempe na mano umana: chi ha scritto
’e regole, chi ha scigliuto ’e date, chi ha stabbilito "o scopo, chi ha
deciso che s’adda premia e che s’adda jetta.

Allora, I’AI e 1’algoritme nun so’ o cuntrario uno ’e 1’ato.

L’Intelligenza Artificiale campa pe mmiezo all’algoritme, ma nun
ogne algoritmo ¢ Intelligenza Artificiale. LI'AI ’e oggi spisso usa
algoritme ’e machine learning: strumente ca aggiustano ’e
parametre lloro ’e dinto c”e date ca tengono pe fa previsiune,
classificaziune o risposte.

E matematica a velocita auta, nun magia.

E costruzione statistica, nun rivelazione.

E accussi turnammo a gente ca parla cunvinta ’e sapé.
Nun tutte chille ca parlano sanno chello ca dicono.

Vale pe I'ommo 6 bar, p”o prufessore distratto, p”o pulitico 'n
televisione, pe chi scrive ‘'ncopp”e social, e pure pe na machina ca
risponne dint’a pochi secondi.

Dint’a ogne sistema, cu parole diverse ma cu ’o stesso significato,
sta appiso nu piccerillo avviso:

Attenzione: pozzo sbaglia. Verificate sempe chello ca dico.
Cuntrullate primma ’e ve fida.

E na frase ca mammema avesse appruvato.

Me l'arrepeteva, cu ati parole, pure primma ca tenesse na zita.
Naturalmente, nun sapeva ca i’ avevo gia fatto prove lunghe e
prestazione e d’affidabbilita, pure cu ate, a costo zero.

Ma chesto, comme ogne ricerca fatta buono, se facette dint”o
campo.

Ferdinando

